
Regional Centre for Forestry and Rural Development 
contact@refordcentre.org  

 

 

 

Формирање на Национален совет за PEFC сертификација на шумите 

 

член 1 
 

Во рамките на РЕФОРД се формира консултативно тело за сертификација на шумите по PEFC, 
понатаму наречено „Национален совет за PEFC сертификација“. 
 
Националниот совет за PEFC сертификација (Национален совет) е составен од претставници на 

клучните чинители во шумарството, со што им обезбедува правична, постојана и соодветна можност 

да влијаат на процесот на донесување одлуки во врска со PEFC сертификацијата. 

Националниот совет е консултативно тело чија главна и единствена одговорност е да работи на 

прашањата поврзани со сертификација на шумите по PEFC. 

Законскиот застапник на РЕФОРД ги почитува одлуките на Националниот совет во врска со 

сертификацијата на шумите по PEFC. 

член 2 
 

Главната одговорност на Националниот совет е да го развива, одржува и подобрува PEFC 
националниот стандард за одржливо стопанисување со шумите.  
 
 

член 3 
 

Членовите на Националниот совет се назначуваат од клучните чинители во шумарскиот сектор, на 
покана на претседавачот на Националниот совет или по нивно сопствено барање за учество. 
 
За прифаќање на барањата за членство одлучува Националниот совет со мнозинство гласови. 
 
 

член 4 
 

Членовите на Националниот совет назначуваат и разрешуваат претседавач на советот. 
 
Претседавачот на Националниот совет:  

 подготвува материјали за седниците на Националниот совет; 
 води записник од седницата на Националниот совет; 
 комуницира со законскиот застапник на РЕФОРД за прашања кои се поврзани со финансии 

и администрација; 
 поднесува годишен извештај до Собранието на РЕФОРД.  

 
 

член 5 
 

Седниците на Националниот совет ги свикува Претседавачот. 
 
Националниот совет на своите седници одлучува со мнозинство гласови од присутните членови, 
додека за полноважна одлука е потребно присуство на мнозинство од неговите членови. 

Националниот совет на своите состаноци одлучува за документите и процедурите поврзани со 
PEFC националниот стандард за одржливо стопанисување со шумите. 
 
По потреба и по предлог на претседавачот, гласањето на членовите на Националниот совет може 
да се одвива и по електронски пат, каде е потребно мнозинство од гласовите на сите членови во 
Националниот совет.   
 
Секоја институција / организација во Националниот совет за ПЕФЦ сертификација има по еден 
глас.   
 

член 6 
 

Конкретните обврски на Националниот совет за ПЕФЦ сертификација се:   
 

 да работи на развој / ревизија на националниот PEFC стандард за ОСШ (PEFC MK 
03:20XX), според процедурите опишани во PEFC BS 02:20XX, глава 5.1, 5.2, 5.3, 5.4 и 5.5  
  

 пред поднесување на одобрување во PEFC, да гласа за прифаќање на националниот 
PEFC стандард за ОСШ според процедурите на PEFC 
 

 да работи на идентификација на релевантните засегнати страни според барањата на 
стандардот PEFC BS 02:20XX  
 

 да предлага членови на Комисијата за развој и анализа на критериуми и индикатори за 
ОСШ - Работна Група, според барањата на стандардот PEFC BS 02:20XX   
  

 да работи на подготовка на работна нацрт верзија на националниот PEFC стандард за 
ОСШ кој ќе послужи како основна за понатамошен развој и дискусија во Работната Група     

 
 врз основа на искуствата од спроведувањето на стандардот, резултатите од анализата на 

недостатоците и консултациите со засегнатите страни, носи одлука дали да го реафирмира 
или да го ревидира стандардот за ОСШ, вклучително и одлука за видот на прегледот 
(редовен или за уредување на текстот).  

 
член 7 

 
РЕФОРД е правно лице кое е овластено од PEFC Council да го претставува националното тело за 
управување (НТУ) на PEFC системот за сертификација на шумите во Северна Македонија.  
 
Конкретните обврски на РЕФОРД како PEFC НТУ се: 
 

 да воспостави и одржува ефективна комуникација со PEFC Council; 
 

 да комуницира и да дејствува со други НТУ кои се дел од PEFC балканскиот систем за 
сертификација на шумите, согласно одредбите од Меморандумот за разбирање потпишан 
во Скопје, 2023 година; 
 

 да воспостави ефикасна комуникација со Националниот совет за ПЕФЦ сертификација и да 
ги следи неговите одлуки во врска со стандардот за ОСШ според PEFC  
 

 да воспостави ефикасна комуникација со национални и други тела за акредитација; 
 

 да придонесе во развојот на PEFC сертификацијата во Северна Македонија; 

 да го администрира и одржува националниот систем за управување со шуми по PEFC, кој 
вклучува потпишување на договор за администрација со PEFC Council, известување и 
склучување договори на сертификациски тела, да се грижи за финансиска документација и 
обврски поврзани со PEFC и други административни обврски; 
 

 да промовира и да обезбеди видливост на PEFC на својата веб-страница и на други 
медиуми; 

